
				এই পাতাটির মুদ্রণ সংশোধন করা প্রয়োজন। 
¢s8 রবীন্দ্র-রচনাবলী
বিশ্বশোক কবিতাটি কবির দৌহিত্র নীতীন্দ্রনাথ গঙ্গোপাধ্যায়ের মৃত্যুশোকে লিখিত বলিয়া অনুমিত। চিরক্কপের বাণী রূপবাণী প্রেক্ষাগৃহের দ্বারোদঘাটন উপলক্ষ্যে লিখিত। শাপমোচন নৃত্যনাট্যরূপে অভিনীত হইয়া থাকে ; ‘শিশুতীর্থও কবির আবৃত্তি-সহযোগে নৃত্যে রূপায়িত হইয়াছে। -
চিরকুমার-সভা
চিরকুমার-সভা উপন্যাস আকারে ভারতী পত্রে (১৩.৭ বৈশাখ - ১৩০৮ জ্যৈষ্ঠ ) ধারাবাহিক প্রকাশিত হয়। পরে ইহা ১৩১১ সালে প্রকাশিত রবীন্দ্র-গ্রন্থাবলীর (হিতবাদীর উপহার ) ‘রঙ্গচিত্র বিভাগের অন্তর্গত হয়, এবং প্রজাপতির নির্বন্ধ' নাম লইয়। ১৩১৪ সালে স্বতন্ত্র পুস্তকরূপে (গদ্যগ্রন্থাবলী ৮) প্রকাশিত হয়। প্রজাপতির নির্বন্ধ রবীন্দ্র-রচনাবলীর চতুর্থ খণ্ডে উপন্যাস ও গল্প বিভাগে প্রকাশিত হইয়াছে।
গ্রন্থখানির কোনো কোনো অংশ পরিবর্তন করিয়া এবং কিছু নূতন-লিখিত অংশ যোগ করিয়া রবীন্দ্রনাথ ১৩৩১ সালের চৈত্র মাসে বা ১৩৩২ সালের বৈশাখ মাসে একখানি নাটক রচনা করেন ; অনেকগুলি নূতন গানও ইহাতে যোগ করেন। নাটকটি চিরকুমারসভা’ নামে ১৩৩২ সালের চৈত্র মাসে গ্রন্থাকারে প্রকাশিত হয়। ইহাই বর্তমান খণ্ডে মুদ্রিত হইল। প্রজাপতির নির্বন্ধ উপন্যাসটি অার প্রচলিত না থাকায়, ‘প্রজাপতির নির্বন্ধ হইতে বর্ণনাংশও অনেকখানি এই নাটকে সংকলিত হয়। রবীন্দ্র-রচনাবলীতে প্রজাপতির নিবন্ধ ইতিপূর্বেই প্রকাশিত হইয়াছে বলিয়া, রচনাবলী-সংস্করণে চিরকুমারসভা হইতে উক্ত বর্ণনাংশ বর্জিত হইয়াছে ; শুধু যে-সকল অংশ অভিনয়-নির্দেশক সেগুলি রক্ষিত হইল ।
চিরকুমার-সভা সম্বন্ধে প্রিয়নাথ সেনকে লিখিত রবীন্দ্রনাথের কয়েকটি পত্রাংশ নিম্নে म९कजिज्र इङ्ग्रेज– "*
আমি নানাপ্রকার ছুতোয় নানাপ্রকার কুঁড়েমি করে অবশেষে কাল বৈকালে চিরকুমার-সভায় হস্তক্ষেপ করেছি। আজ বৈকালে সমাধা করার আশা করছি। অবশু চিরসমাধা নয়— কেবল আশ্বিনের কিস্তি।. ২৮শে শ্রাবণ [ ১৩০৭ ]
—প্রিয়-পুষ্পাঞ্জলি । পৃ ২৮৮ চন্দ্রমাধববাবুর চরিত্রে অনেক মিশল অাছে, তার মধ্যে কতক মেজদাদা কতক রাজনারান বাবু এবং কতক আমার কল্পনা আছে। নির্মলাও তথৈবচ, এর মধ্যে সরলার অংশ অনেকটা আছে বটে। কিন্তু, কোনো রিয়াল মানুষ প্রত্যহ আমাদের

